
കൃഷ്ണ  യജുര്വേദീയ  തൈത്തിരീയ  സംഹിതായാം
സപ്തമകാണ്ഡേ  പ്രഥമഃ  പ്രശ്നഃ -
അശ്വമേധഗതമന്ത്രാണാമഭിധാനം

ഓ -ന്നമഃ  പരമാത്മനേ , ശ്രീ  മഹാഗണപതയേ  നമഃ ,
ശ്രീ  ഗുരുഭ്യോ  നമഃ  ।  ഹ॒രിഃ॒  ഓമ്  ॥

പ്ര॒ജന॑ന॒ -ഞ്ജ്യോതി॑ര॒ഗ്നി -ര്ദേ॒വതാ॑നാ॒ -
ഞ്ജ്യോതി॑ര്വി॒രാട്  ഛന്ദ॑സാ॒ -ഞ്ജ്യോതി॑ര്വി॒രാ
-ഡ്വാ॒ചോ᳚ -ഽഗ്നൌ  സ -ന്തി॑ഷ്ഠതേ  വി॒രാജ॑മ॒ഭി
സമ്പ॑ദ്യതേ॒  തസ്മാ॒ -ത്തജ്ജ്യോതി॑രുച്യതേ॒  ദ്വൌ
സ്തോമൌ᳚  പ്രാതസ്സവ॒നം -വഁ  ॑ഹതോ॒  യഥാ᳚  പ്രാ॒ണശ്ചാ॑
-ഽപാ॒നശ്ച॒  ദ്വൌ  മാദ്ധ്യ॑ദിന്ന॒ഗ് മ്॒  സവ॑നം॒ -
യഁഥാ॒  ചക്ഷു॑ശ്ച॒  ശ്രോത്ര॑ -ഞ്ച॒  ദ്വൌ
തൃ॑തീയസവ॒നം -യഁഥാ॒  വാക്ച॑  പ്രതി॒ഷ്ഠാ  ച॒
പുരു॑ഷസമ്മിതോ॒  വാ  ഏ॒ഷ  യ॒ജ്ഞോ -ഽസ്ഥൂ॑രി॒ - [യ॒ജ്ഞോ -
ഽസ്ഥൂ॑രിഃ , യ -ങ്കാമ॑ -ങ്കാ॒മയ॑തേ॒ ] 1

-ര്യ -ങ്കാമ॑ -ങ്കാ॒മയ॑തേ॒  തമേ॒തേനാ॒ഭ്യ॑ശ്ഞുതേ॒
സര്വ॒ഗ്ഗ്॒  ഹ്യസ്ഥൂ॑രിണാ -ഽഭ്യശ്ഞു॒തേ᳚
ഽഗ്നിഷ്ടോ॒മേന॒  വൈ  പ്ര॒ജാപ॑തിഃ  പ്ര॒ജാ  അ॑സൃജത॒
താ  അ॑ഗ്നിഷ്ടോ॒മേനൈ॒വ  പര്യ॑ഗൃഹ്ണാ॒ -ത്താസാ॒ -
മ്പരി॑ഗൃഹീതാനാ -മശ്വത॒രോ -ഽത്യ॑പ്രവത॒
തസ്യാ॑നു॒ഹായ॒രേത॒  ആ -ഽദ॑ത്ത॒  ത -ദ്ഗ॑ര്ദ॒ഭേ
ന്യ॑മാ॒ര് -ട്തസ്മാ᳚ -ദ്ഗര്ദ॒ഭോ  ദ്വി॒രേതാ॒  അഥോ॑
ആഹു॒ര്വഡ॑ബായാ॒ -ന്ന്യ॑മാ॒ര്ഡിതി॒  തസ്മാ॒ -
ദ്വഡ॑ബാ  ദ്വി॒രേതാ॒  അഥോ॑  ആഹു॒ -രോഷ॑ധീഷു॒ - [ആഹു॒ -
രോഷ॑ധീഷു , ന്യ॑മാ॒ര്ഡിതി॒ ] 2

-ന്യ॑മാ॒ര്ഡിതി॒  തസ്മാ॒ദോഷ॑ധ॒യോ  ഽന॑ഭ്യക്താ
രേഭ॒ന്ത്യഥോ॑  ആഹുഃ  പ്ര॒ജാസു॒  ന്യ॑മാ॒ര്ഡിതി॒
തസ്മാ᳚ -ദ്യ॒മൌ  ജാ॑യേതേ॒  തസ്മാ॑ദശ്വത॒രോ  ന  പ്ര
ജാ॑യത॒  ആത്ത॑രേതാ॒  ഹി  തസ്മാ᳚ -
ദ്ബ॒ര്॒ഹിഷ്യന॑വകൢപ്ത -സ്സര്വവേദ॒സേ  വാ॑



സ॒ഹസ്രേ॒  വാ -ഽവ॑  കൢ॒പ്തോ -ഽതി॒  ഹ്യപ്ര॑വത॒  യ  ഏ॒വം -
വിഁ॒ദ്വാന॑ഗ്നിഷ്ടോ॒മേന॒  യജ॑തേ॒  പ്രാജാ॑താഃ
പ്ര॒ജാ  ജ॒നയ॑തി॒  പരി॒  പ്രജാ॑താ  ഗൃഹ്ണാതി॒
തസ്മാ॑ദാഹുര്ജ്യേഷ്ഠയ॒ജ്ഞ  ഇതി॑  [ ] 3

പ്ര॒ജാപ॑തി॒ര്വാവ  ജ്യേഷ്ഠ॒ -സ്സ  ഹ്യേ॑തേനാഗ്രേ -
ഽയ॑ജത  പ്ര॒ജാപ॑തിരകാമയത॒  പ്ര  ജാ॑യേ॒യേതി॒  സ
മു॑ഖ॒തസ്ത്രി॒വൃത॒ -ന്നിര॑മിമീത॒
തമ॒ഗ്നിര്ദേ॒വതാ  ഽന്വ॑സൃജ്യത  ഗായ॒ത്രീ  ഛന്ദോ॑
രഥന്ത॒രഗ് മ്  സാമ॑  ബ്രാഹ്മ॒ണോ  മ॑നു॒ഷ്യാ॑ണാമ॒ജഃ
പ॑ശൂ॒നാ -ന്തസ്മാ॒ -ത്തേ  മുഖ്യാ॑  മുഖ॒തോ
ഹ്യസൃ॑ജ്യ॒ന്തോര॑സോ  ബാ॒ഹുഭ്യാ᳚ -മ്പഞ്ചദ॒ശ -
ന്നിര॑മിമീത॒  തമിന്ദ്രോ॑  ദേ॒വതാ  ഽന്വ॑സൃജ്യത
ത്രി॒ഷ്ടു -പ്ഛന്ദോ॑  ബൃ॒ഹ - [ബൃ॒ഹത് , സാമ॑  രാജ॒ന്യോ॑
] 4

-ഥ്സാമ॑  രാജ॒ന്യോ॑  മനു॒ഷ്യാ॑ണാ॒മവിഃ॑  പശൂ॒നാ -
ന്തസ്മാ॒ -ത്തേ  വീ॒ര്യാ॑വന്തോ
വീ॒ര്യാ᳚ദ്ധ്യസൃ॑ജ്യന്ത  മദ്ധ്യ॒ത -സ്സ॑പ്തദ॒ശ -
ന്നിര॑മിമീത॒  തം -വിഁശ്വേ॑  ദേ॒വാ  ദേ॒വതാ॒
അന്വ॑സൃജ്യന്ത॒  ജഗ॑തീ॒  ഛന്ദോ॑  വൈ  രൂ॒പഗ് മ്  സാമ॒
വൈശ്യോ॑  മനു॒ഷ്യാ॑ണാ॒ -ങ്ഗാവഃ॑  പശൂ॒നാ -ന്തസ്മാ॒ -
ത്ത  ആ॒ദ്യാ॑  അന്ന॒ധാനാ॒ദ്ധ്യ  സൃ॑ജ്യന്ത॒  തസ്മാ॒ -
ദ്ഭൂയാഗ് മ്॑സോ॒  ഽന്യേഭ്യോ॒  ഭൂയി॑ഷ്ഠാ॒  ഹി
ദേ॒വതാ॒  അന്വസൃ॑ജ്യന്ത  പ॒ത്ത  ഏ॑കവി॒ഗ് മ്॒  ശ -
ന്നിര॑മിമീത॒  തമ॑നു॒ഷ്ടു -പ്ഛന്ദോ - [തമ॑നു॒ഷ്ടു -
പ്ഛന്ദഃ॑ , അന്വ॑സൃജ്യത ] 5

-ഽന്വ॑സൃജ്യത  വൈരാ॒ജഗ് മ്  സാമ॑  ശൂ॒ദ്രോ
മ॑നു॒ഷ്യാ॑ണാ॒ -മശ്വഃ॑  പശൂ॒നാ -ന്തസ്മാ॒ -ത്തൌ
ഭൂ॑തസ -ങ്ക്രാ॒മിണാ॒വശ്വ॑ശ്ച  ശൂ॒ദ്രശ്ച॒
തസ്മാ᳚ച്ഛൂ॒ദ്രോ  യ॒ജ്ഞേ -ഽന॑വകൢപ്തോ॒  ന  ഹി
ദേ॒വതാ॒  അന്വസൃ॑ജ്യത॒  തസ്മാ॒ -ത്പാദാ॒വുപ॑  ജീവതഃ
പ॒ത്തോ  ഹ്യസൃ॑ജ്യേതാ -മ്പ്രാ॒ണാ  വൈ
ത്രി॒വൃദ॑ര്ധമാ॒സാഃ  പ॑ഞ്ചദ॒ശഃ  പ്ര॒ജാപ॑തി -
സ്സപ്തദ॒ശസ്ത്രയ॑  ഇ॒മേ  ലോ॒കാ  അ॒സാവാ॑ദി॒ത്യ
ഏ॑കവി॒ഗ് മ്॒ശ  ഏ॒തസ്മി॒ന്  വാ  ഏ॒തേ  ശ്രി॒താ
ഏ॒തസ്മി॒ -ന്പ്രതി॑ഷ്ഠിതാ॒  യ  ഏ॒വം -
വേഁദൈ॒തസ്മി॑ന്നേ॒വ  ശ്ര॑യത  ഏ॒തസ്മി॒ -ന്പ്രതി॑
തിഷ്ഠതി  ॥  6 ॥
(അസ്ഥൂ॑രി॒  – രോഷ॑ധീഷു  – ജ്യേഷ്ഠയ॒ജ്ഞ  ഇതി॑  –



ബൃ॒ഹ  – ദ॑നു॒ഷ്ടു -പ്ഛന്ദഃ॒  – പ്രതി॑ഷ്ഠിതാ॒  –
നവ॑  ച ) (അ . 1)

പ്രാ॒ത॒സ്സ॒വ॒നേ  വൈ  ഗാ॑യ॒ത്രേണ॒  ഛന്ദ॑സാ
ത്രി॒വൃതേ॒  സ്തോമാ॑യ॒  ജ്യോതി॒ര്ദധ॑ദേതി
ത്രി॒വൃതാ᳚  ബ്രഹ്മവര്ച॒സേന॑  പഞ്ചദ॒ശായ॒
ജ്യോതി॒ര്ദധ॑ദേതി  പഞ്ചദ॒ശേനൌജ॑സാ  വീ॒ര്യേ॑ണ
സപ്തദ॒ശായ॒  ജ്യോതി॒ര്ദധ॑ദേതി  സപ്തദ॒ശേന॑
പ്രാജാപ॒ത്യേന॑  പ്ര॒ജന॑നേനൈകവി॒ഗ് മ്॒ശായ॒
ജ്യോതി॒ര്ദധ॑ദേതി॒  സ്തോമ॑  ഏ॒വ  ത -ഥ്സ്തോമാ॑യ॒
ജ്യോതി॒ര്ദധ॑ദേ॒ത്യഥോ॒  സ്തോമ॑  ഏ॒വ  സ്തോമ॑മ॒ഭി
പ്ര  ണ॑യതി॒  യാവ॑ന്തോ॒  വൈ  സ്തോമാ॒സ്താവ॑ന്തഃ॒
കാമാ॒സ്താവ॑ന്തോ  ലോ॒കാ  -സ്താവ॑ന്തി॒
ജ്യോതീഗ്॑ഷ്യേ॒താവ॑ത  ഏ॒വ  സ്തോമാ॑നേ॒താവ॑തഃ॒
കാമാ॑നേ॒താവ॑തോ  ലോ॒കാനേ॒താവ॑ന്തി॒
ജ്യോതീ॒ഗ്॒ഷ്യവ॑  രുന്ധേ  ॥  7 ॥
(താവ॑ന്തോ  ലോ॒കാ  – സ്ത്രയോ॑ദശ  ച ) (അ . 2)

ബ്ര॒ഹ്മ॒വാ॒ദിനോ॑  വദന്തി॒  സ  ത്വൈ  യ॑ജേത॒  യോ᳚ -
ഽഗ്നിഷ്ടോ॒മേന॒  യജ॑മാ॒നോ -ഽഥ॒  സര്വ॑സ്തോമേന॒
യജേ॒തേതി॒  യസ്യ॑  ത്രി॒വൃത॑മന്ത॒ര്യന്തി॑
പ്രാ॒ണാഗ് -സ്തസ്യാ॒ന്തര്യ॑ന്തി  പ്രാ॒ണേഷു॒  മേ -
ഽപ്യ॑സ॒ദിതി॒  ഖലു॒  വൈ  യ॒ജ്ഞേന॒  യജ॑മാനോ  യജതേ॒
യസ്യ॑  പഞ്ചദ॒ശമ॑ന്ത॒ര്യന്തി॑  വീ॒ര്യ॑ -
ന്തസ്യാ॒ന്തര്യ॑ന്തി  വീ॒ര്യേ॑  മേ -ഽപ്യ॑സ॒ദിതി॒
ഖലു॒  വൈ  യ॒ജ്ഞേന॒  യജ॑മാനോ  യജതേ॒  യസ്യ॑  സപ്തദ॒ശ -
മ॑ന്ത॒ര്യന്തി॑  [ ] 8

പ്ര॒ജാ -ന്തസ്യാ॒ന്തര്യ॑ന്തി  പ്ര॒ജായാ॒ -മ്മേ -
ഽപ്യ॑സ॒ദിതി॒  ഖലു॒  വൈ  യ॒ജ്ഞേന॒  യജ॑മാനോ  യജതേ॒
യസ്യൈ॑കവി॒ഗ് മ്॒ശമ॑ന്ത॒ര്യന്തി॑  പ്രതി॒ഷ്ഠാ -
ന്തസ്യാ॒ന്തര്യ॑ന്തി  പ്രതി॒ഷ്ഠായാ॒ -മ്മേ -
ഽപ്യ॑സ॒ദിതി॒  ഖലു॒  വൈ  യ॒ജ്ഞേന॒  യജ॑മാനോ  യജതേ॒
യസ്യ॑  ത്രിണ॒വമ॑ന്ത॒ര്യന്ത്യൃ॒തൂഗ് ശ്ച॒  തസ്യ॑
നക്ഷ॒ത്രിയാ᳚ -ഞ്ച
വി॒രാജ॑മ॒ന്തര്യ॑ന്ത്യൃ॒തുഷു॒  മേ -
ഽപ്യ॑സന്നക്ഷ॒ത്രിയാ॑യാ -ഞ്ച  വി॒രാജീതി॒  [
വി॒രാജീതി॑ , ഖലു॒  വൈ ] 9

ഖലു॒  വൈ  യ॒ജ്ഞേന॒  യജ॑മാനോ  യജതേ॒  യസ്യ॑
ത്രയസ്ത്രി॒ഗ് മ്॒ശമ॑ന്ത॒ര്യന്തി॑



ദേ॒വതാ॒സ്തസ്യാ॒ന്തര്യ॑ന്തി  ദേ॒വതാ॑സു॒  മേ -
ഽപ്യ॑സ॒ദിതി॒  ഖലു॒  വൈ  യ॒ജ്ഞേന॒  യജ॑മാനോ  യജതേ॒  യോ
വൈ  സ്തോമാ॑നാമവ॒മ -മ്പ॑ര॒മതാ॒ -ങ്ഗച്ഛ॑ന്തം॒ -
വേഁദ॑  പര॒മതാ॑മേ॒വ  ഗ॑ച്ഛതി  ത്രി॒വൃദ്വൈ
സ്തോമാ॑നാമവ॒മസ്ത്രി॒വൃ -ത്പ॑ര॒മോ  യ  ഏ॒വം -വേഁദ॑
പര॒മതാ॑മേ॒വ  ഗ॑ച്ഛതി  ॥  10 ॥
(സ॒പ്ത॒ദ॒ശമ॑ന്ത॒ര്യന്തി॑  – വി॒രാജീതി॒  –
ചതു॑ശ്ചത്വാരിഗ് മ്ശച്ച ) (അ . 3)

അങ്ഗി॑രസോ॒  വൈ  സ॒ത്രമാ॑സത॒  തേ  സു॑വ॒ര്ഗം -
ലോഁ॒കമാ॑യ॒ -ന്തേഷാഗ് മ്॑  ഹ॒വിഷ്മാഗ്॑ശ്ച
ഹവി॒ഷ്കൃച്ചാ॑ -ഽഹീയേതാ॒ -ന്താവ॑കാമയേതാഗ് മ്
സുവ॒ര്ഗം -ലോഁ॒കമി॑യാ॒വേതി॒  താവേ॒ത -
ന്ദ്വി॑രാ॒ത്രമ॑പശ്യതാ॒ -ന്തമാ -ഽഹ॑രതാ॒ -
ന്തേനാ॑യജേതാ॒ -ന്തതോ॒  വൈ  തൌ  സു॑വ॒ര്ഗം -
ലോഁ॒കമൈ॑താം॒ -യഁ  ഏ॒വം -വിഁ॒ദ്വാ -
ന്ദ്വി॑രാ॒ത്രേണ॒  യജ॑തേ  സുവ॒ര്ഗമേ॒വ
ലോ॒കമേ॑തി॒  താവൈതാ॒ -മ്പൂര്വേ॒ണാഹ്നാ  ഽഗ॑ച്ഛതാ॒ -
മുത്ത॑രേണാ - [-മുത്ത॑രേണ , അ॒ഭി॒പ്ല॒വഃ  പൂര്വ॒ ] 11

-ഭിപ്ല॒വഃ  പൂര്വ॒ -മഹ॑ര്ഭവതി॒  ഗതി॒രുത്ത॑ര॒ -
ഞ്ജ്യോതി॑ഷ്ടോമോ -ഽഗ്നിഷ്ടോ॒മഃ
പൂര്വ॒മഹ॑ര്ഭവതി॒  തേജ॒സ്തേനാവ॑  രുന്ധേ॒
സര്വ॑സ്തോമോ -ഽതിരാ॒ത്ര  ഉത്ത॑ര॒ഗ് മ്॒  സര്വ॒സ്യാ -
ഽഽപ്ത്യൈ॒  സര്വ॒സ്യാ -ഽവ॑രുദ്ധ്യൈ  ഗായ॒ത്ര -
മ്പൂര്വേ -ഽഹ॒ന് ഥ്സാമ॑  ഭവതി॒  തേജോ॒  വൈ  ഗാ॑യ॒ത്രീ
ഗാ॑യ॒ത്രീ  ബ്ര॑ഹ്മവര്ച॒സ -ന്തേജ॑  ഏ॒വ
ബ്ര॑ഹ്മവര്ച॒സമാ॒ത്മ -ന്ധ॑ത്തേ॒
ത്രൈഷ്ടു॑ഭ॒മുത്ത॑ര॒  ഓജോ॒  വൈ  വീ॒ര്യ॑ -
ന്ത്രി॒ഷ്ടുഗോജ॑  ഏ॒വ  വീ॒ര്യ॑മാ॒ത്മ -ന്ധ॑ത്തേ
രഥന്ത॒ര -മ്പൂര്വേ॑ - [രഥന്ത॒ര -മ്പൂര്വേ᳚ , അഹ॒ന് -
ഥ്സാമ॑ ] 12

-ഽഹ॒ന് -ഥ്സാമ॑  ഭവതീ॒യം -വൈഁ  ര॑ഥന്ത॒രമ॒സ്യാമേ॒വ
പ്രതി॑  തിഷ്ഠതി  ബൃ॒ഹദുത്ത॑രേ॒ -ഽസൌ  വൈ
ബൃ॒ഹദ॒മുഷ്യാ॑മേ॒വ  പ്രതി॑  തിഷ്ഠതി॒  തദാ॑ഹുഃ॒
ക്വ॑  ജഗ॑തീ  ചാ -ഽനു॒ഷ്ടു -പ്ചേതി॑  വൈഖാന॒സ -
മ്പൂര്വേ -ഽഹ॒ന് -ഥ്സാമ॑  ഭവതി॒  തേന॒  ജഗ॑ത്യൈ॒
നൈതി॑  ഷോഡ॒ശ്യുത്ത॑രേ॒  തേനാ॑നു॒ഷ്ടുഭോ -ഽഥാ॑
ഽഽഹു॒ര്യ -ഥ്സ॑മാ॒നേ᳚ -ഽര്ധമാ॒സേ  സ്യാതാ॑ -
മന്യത॒രസ്യാഹ്നോ॑  വീ॒ര്യ॑മനു॑  പദ്യേ॒തേത്യ॑ -



മാവാ॒സ്യാ॑യാ॒ -മ്പൂര്വ॒മഹ॑ -
ര്ഭവ॒ത്യുത്ത॑രസ്മി॒ -ന്നുത്ത॑ര॒ -ന്നാനൈ॒വാ
ഽര്ധ॑മാ॒സയോ᳚ര്ഭവതോ॒  നാനാ॑വീര്യേ  ഭവതോ
ഹ॒വിഷ്മ॑ന്നിധന॒ -മ്പൂര്വ॒മഹ॑ര്ഭവതി
ഹവി॒ഷ്കൃന്നി॑ധന॒ -മുത്ത॑ര॒ -മ്പ്രതി॑ഷ്ഠിത്യൈ  ॥
13 ॥
(ഉത്ത॑രേണ  – രഥന്ത॒ര -മ്പൂര്വേ  – ഽന്വേ  – ക॑വിഗ് 
മ്ശതിശ്ച ) (അ . 4)

ആപോ॒  വാ  ഇ॒ദമഗ്രേ॑  സലി॒ലമാ॑സീ॒ -ത്തസ്മി॑ -
ന്പ്ര॒ജാപ॑തി -ര്വാ॒യുര്ഭൂ॒ത്വാ  ഽച॑ര॒ -ഥ്സ
ഇ॒മാമ॑പശ്യ॒ -ത്താം -വഁ  ॑രാ॒ഹോ  ഭൂ॒ത്വാ -ഽഹ॑ര॒ -
ത്താം -വിഁ॒ശ്വക॑ര്മാ  ഭൂ॒ത്വാ  വ്യ॑മാ॒ട്ര് -ഥ്സാ -
ഽപ്ര॑ഥത॒  സാ  പൃ॑ഥി॒വ്യ॑ഭവ॒ -ത്ത -ത്പൃ॑ഥി॒വ്യൈ
പൃ॑ഥിവി॒ത്വ -ന്തസ്യാ॑മശ്രാമ്യ -ത്പ്ര॒ജാപ॑തി॒ -
സ്സ  ദേ॒വാന॑സൃജത॒  വസൂ᳚ -ന്രു॒ദ്രാനാ॑ദി॒ത്യാ -
ന്തേ  ദേ॒വാഃ  പ്ര॒ജാപ॑തിമബ്രുവ॒ -ന്പ്രജാ॑യാമഹാ॒
ഇതി॒  സോ᳚ -ഽബ്രവീ॒ - [സോ᳚ -ഽബ്രവീത് , യഥാ॒ -ഽഹം -] 14

-ദ്യഥാ॒ -ഽഹം -യുഁ॒ഷ്മാഗ് സ്തപ॒സാ  ഽസൃ॑ക്ഷ്യേ॒വ -
ന്തപ॑സി  പ്ര॒ജന॑ന -മിച്ഛദ്ധ്വ॒മിതി॒  തേഭ്യോ॒ -
ഽഗ്നിമാ॒യത॑ന॒ -മ്പ്രാ -ഽയ॑ച്ഛദേ॒തേനാ॒ -ഽഽയത॑നേന
ശ്രാമ്യ॒തേതി॒  തേ᳚ -ഽഗ്നിനാ॒ -ഽഽയത॑നേനാ -ഽ -
ശ്രാമ്യ॒ -ന്തേ  സം॑ വഁഥ്സ॒ര  ഏകാ॒ -ങ്ഗാമ॑സൃജന്ത॒
താം -വഁസു॑ഭ്യോ  രു॒ദ്രേഭ്യ॑  ആദി॒ത്യേഭ്യഃ॒  പ്രാ -
ഽയ॑ച്ഛന്നേ॒താഗ് മ്  ര॑ക്ഷദ്ധ്വ॒മിതി॒  താം -
വഁസ॑വോ  രു॒ദ്രാ  ആ॑ദി॒ത്യാ  അ॑രക്ഷന്ത॒  സാ
വസു॑ഭ്യോ  രു॒ദ്രേഭ്യ॑  ആദി॒ത്യേഭ്യഃ॒
പ്രാജാ॑യത॒ത്രീണി॑  ച  [ ] 15

ശ॒താനി॒  ത്രയ॑സ്ത്രിഗ് മ്ശത॒ -ഞ്ചാഥ॒  സൈവ
സ॑ഹസ്രത॒മ്യ॑ഭവ॒ -ത്തേ  ദേ॒വാഃ
പ്ര॒ജാപ॑തിമബ്രുവന് -ഥ്സ॒ഹസ്രേ॑ണ  നോ  യാജ॒യേതി॒
സോ᳚ -ഽഗ്നിഷ്ടോ॒മേന॒  വസൂ॑നയാജയ॒ -ത്ത  ഇ॒മം -
ലോഁ॒കമ॑ജയ॒ -ന്തച്ചാ॑ദദു॒ -സ്സ  ഉ॒ക്ഥ്യേ॑ന
രു॒ദ്രാന॑യാജയ॒ -ത്തേ᳚ -ഽന്തരി॑ക്ഷമജയ॒ -
ന്തച്ചാ॑ദദു॒ -സ്സോ॑ -ഽതിരാ॒ത്രേണാ॑ -
ഽഽദി॒ത്യാന॑യാജയ॒ -ത്തേ॑ -ഽമും -ലോഁ॒കമ॑ജയ॒ -
ന്തച്ചാ॑ -ഽദദു॒ -സ്തദ॒ന്തരി॑ക്ഷം॒ - [-
സ്തദ॒ന്തരി॑ക്ഷമ് , വ്യവൈ᳚ര്യത॒ ] 16



-വ്യഁവൈ᳚ര്യത॒  തസ്മാ᳚ -ദ്രു॒ദ്രാ  ഘാതു॑കാ
അനായത॒നാ  ഹി  തസ്മാ॑ദാഹു -ശ്ശിഥി॒ലം -വൈഁ  മ॑ദ്ധ്യ॒മ
-മഹ॑സ്ത്രിരാ॒ത്രസ്യ॒  വി  ഹി  തദ॒വൈര്യ॒തേതി॒
ത്രൈഷ്ടു॑ഭ -മ്മദ്ധ്യ॒മസ്യാഹ്ന॒  ആജ്യ॑ -മ്ഭവതി
സം॒ യാഁനാ॑നി  സൂ॒ക്താനി॑  ശഗ് മ്സതി  ഷോഡ॒ശിനഗ് മ്॑
ശഗ് മ്സ॒ത്യഹ്നോ॒  ധൃത്യാ॒  അശി॑ഥിലമ്ഭാവായ॒
തസ്മാ᳚ -ത്ത്രിരാ॒ത്രസ്യാ᳚ഗ്നിഷ്ടോ॒മ  ഏ॒വ
പ്ര॑ഥ॒മമഹ॑ -സ്സ്യാ॒ദഥോ॒ക്ഥ്യോ  ഽഥാ॑ -ഽതിരാ॒ത്ര
ഏ॒ഷാം -ലോഁ॒കാനാം॒ -വിഁധൃ॑ത്യൈ॒  ത്രീണി॑ത്രീണി
ശ॒താ -ന്യ॑നൂചീനാ॒ഹ -മവ്യ॑വച്ഛിന്നാനി  ദദാ - [ദദാതി ,
ഏ॒ഷാം -ലോഁ॒കാനാ॒ -] 17

-ത്യേ॒ഷാം -ലോഁ॒കാനാ॒ -മനു॒  സന്ത॑ത്യൈ  ദ॒ശത॒ -ന്ന
വിച്ഛി॑ന്ദ്യാ -ദ്വി॒രാജ॒ -
ന്നേദ്വി॑ച്ഛി॒നദാ॒നീത്യഥ॒  യാ  സ॑ഹസ്രത॒മ്യാസീ॒
-ത്തസ്യാ॒മിന്ദ്ര॑ശ്ച॒  വിഷ്ണു॑ശ്ച॒
വ്യായ॑ച്ഛേതാ॒ഗ് മ്॒  സ  ഇന്ദ്രോ॑ -ഽമന്യതാ॒നയാ॒  വാ
ഇ॒ദം -വിഁഷ്ണു॑ -സ്സ॒ഹസ്രം॑ -വഁര്ക്ഷ്യത॒  ഇതി॒
തസ്യാ॑മകല്പേതാ॒ -ന്ദ്വിഭാ॑ഗ॒
ഇന്ദ്ര॒സ്തൃതീ॑യേ॒  വിഷ്ണു॒സ്തദ്വാ  ഏ॒ഷാ -
ഽഭ്യനൂ᳚ച്യത  ഉ॒ഭാ  ജി॑ഗ്യഥു॒രിതി॒  താം -വാഁ
ഏ॒താമ॑ച്ഛാവാ॒ക  [ഏ॒താമ॑ച്ഛാവാ॒കഃ , ഏ॒വ ] 18

ഏ॒വ  ശഗ് മ്॑സ॒ത്യഥ॒  യാ  സ॑ഹസ്രത॒മീ  സാ  ഹോത്രേ॒
ദേയേതി॒  ഹോതാ॑രം॒ -വാഁ  അ॒ഭ്യതി॑രിച്യതേ॒
യദ॑തി॒രിച്യ॑തേ॒  ഹോതാ  ഽനാ᳚പ്തസ്യാ -ഽഽപയി॒താ
ഽഥാ॑ -ഽഹുരുന്നേ॒ത്രേ  ദേയേത്യതി॑രിക്താ॒  വാ  ഏ॒ഷാ
സ॒ഹസ്ര॒സ്യാതി॑രിക്ത  ഉന്നേ॒തര്ത്വിജാ॒മഥാ॑ -
ഽഽഹു॒ -സ്സര്വേ᳚ഭ്യ -സ്സദ॒സ്യേ᳚ഭ്യോ॒  ദേയേത്യഥാ॑ -
ഽഽഹുരുദാ॒  കൃത്യാ॒  സാ  വശ॑ -ഞ്ചരേ॒ദിത്യഥാ॑ -
ഽഽഹുര്ബ്ര॒ഹ്മണേ॑  ചാ॒ഗ്നീധേ॑  ച॒  ദേയേതി॒  [ദേയേതി
, ദ്വിഭാ॑ഗ -] 19

ദ്വിഭാ॑ഗ -മ്ബ്ര॒ഹ്മണേ॒  തൃതീ॑യമ॒ഗ്നീധ॑
ഐ॒ന്ദ്രോ  വൈ  ബ്ര॒ഹ്മാ  വൈ᳚ഷ്ണ॒വോ᳚ -ഽഗ്നീദ്യഥൈ॒വ
താവക॑ല്പേതാ॒മിത്യഥാ॑  ഽഽഹു॒ര്യാ  ക॑ല്യാ॒ണീ
ബ॑ഹുരൂ॒പാ  സാ  ദേയേത്യഥാ॑  ഽഽഹു॒ര്യാ
ദ്വി॑രൂ॒പോഭ॒യത॑ഏനീ॒  സാ  ദേയേതി॑  സ॒ഹസ്ര॑സ്യ॒
പരി॑ഗൃഹീത്യൈ॒  തദ്വാ  ഏ॒ത -ഥ്സ॒ഹസ്ര॒സ്യാ -ഽയ॑നഗ് 
മ്  സ॒ഹസ്രഗ്ഗ്॑  സ്തോ॒ത്രീയാ᳚ -സ്സ॒ഹസ്ര॒ -
ന്ദക്ഷി॑ണാ -സ്സ॒ഹസ്ര॑സമ്മിത -സ്സുവ॒ര്ഗോ  ലോ॒ക -



സ്സു॑വ॒ര്ഗസ്യ॑  ലോ॒കസ്യാ॒ഭിജി॑ത്യൈ  ॥  20 ॥
(അ॒ബ്ര॒വീ॒  – ച്ച॒  – തദ॒ന്തരി॑ക്ഷം  – ദദാത്യ  –
ച്ഛാവാ॒ക  – ശ്ച॒  ദേയേതി॑  – സ॒പ്തച॑ത്വാരിഗ് 
മ്ശച്ച ) (അ . 5)

സോമോ॒  വൈ  സ॒ഹസ്ര॑മവിന്ദ॒ -ത്തമിന്ദ്രോ
ഽന്വ॑വിന്ദ॒ -ത്തൌ  യ॒മോ  ന്യാഗ॑ച്ഛ॒ -
ത്താവ॑ബ്രവീ॒ദസ്തു॒  മേ -ഽത്രാ -ഽപീത്യസ്തു॒  ഹീ (3)
ഇത്യ॑ബ്രൂതാ॒ഗ് മ്॒  സ  യ॒മ  ഏക॑സ്യാം -വീഁ॒ര്യ॑ -
മ്പര്യ॑പശ്യദി॒യം -വാഁ  അ॒സ്യ  സ॒ഹസ്ര॑സ്യ  വീ॒ര്യ॑ -
മ്ബിഭ॒ര്തീതി॒  താവ॑ബ്രവീദി॒യ -മ്മമാസ്ത്വേ॒ത -
ദ്യു॒വയോ॒രിതി॒  താവ॑ബ്രൂതാ॒ഗ് മ്॒  സര്വേ॒  വാ
ഏ॒തദേ॒തസ്യാം᳚ -വീഁ॒ര്യ॑ - [ഏ॒തദേ॒തസ്യാം᳚ -
വീഁ॒ര്യ᳚മ് , പരി॑ ] 21

-മ്പരി॑  പശ്യാ॒മോ -ഽഗ് മ്ശ॒മാ  ഹ॑രാമഹാ॒  ഇതി॒
തസ്യാ॒മഗ് മ്ശ॒മാ -ഽഹ॑രന്ത॒  താമ॒ഫ്സു  പ്രാ -
ഽവേ॑ശയ॒ന് -ഥ്സോമാ॑യോ॒ദേഹീതി॒  സാ  രോഹി॑ണീ
പിങ്ഗ॒ലൈക॑ഹായനീ  രൂ॒പ -ങ്കൃ॒ത്വാ  ത്രയ॑സ്ത്രിഗ് 
മ്ശതാ  ച  ത്രി॒ഭിശ്ച॑  ശ॒തൈ -സ്സ॒ഹോദൈ -ത്തസ്മാ॒ -
ദ്രോഹി॑ണ്യാ  പിങ്ഗ॒ലയൈക॑ഹായന്യാ॒  സോമ॑ -
ങ്ക്രീണീയാ॒ദ്യ  ഏ॒വം -വിഁ॒ദ്വാ -ന്രോഹി॑ണ്യാ
പിങ്ഗ॒ലയൈക॑ഹായന്യാ॒  സോമ॑ -ങ്ക്രീ॒ണാതി॒
ത്രയ॑സ്ത്രിഗ് മ്ശതാ  ചൈ॒വാസ്യ॑  ത്രി॒ഭിശ്ച॑  [ ] 22

ശ॒തൈ -സ്സോമഃ॑  ക്രീ॒തോ  ഭ॑വതി॒  സുക്രീ॑തേന  യജതേ॒
താമ॒ഫ്സു  പ്രാവേ॑ശയ॒ -ന്നിന്ദ്രാ॑യോ॒ദേഹീതി॒  സാ
രോഹി॑ണീ  ലക്ഷ്മ॒ണാ  പ॑ഷ്ഠൌ॒ഹീ  വാര്ത്ര॑ഘ്നീ  രൂ॒പ -
ങ്കൃ॒ത്വാ  ത്രയ॑സ്ത്രിഗ് മ്ശതാ  ച  ത്രി॒ഭിശ്ച॑
ശ॒തൈ -സ്സ॒ഹോദൈ -ത്തസ്മാ॒ -ദ്രോഹി॑ണീം -ലഁക്ഷ്മ॒ണാ -
മ്പ॑ഷ്ഠൌ॒ഹീം -വാഁര്ത്ര॑ഘ്നീ -ന്ദദ്യാ॒ദ്യ  ഏ॒വം -
വിഁ॒ദ്വാ -ന്രോഹി॑ണീം -ലഁക്ഷ്മ॒ണാ -മ്പ॑ഷ്ഠൌ॒ഹീം -
വാഁര്ത്ര॑ഘ്നീ॒ -ന്ദദാ॑തി॒  ത്രയ॑സ്ത്രിഗ് 
മ്ശച്ചൈ॒വാസ്യ॒  ത്രീണി॑  ച  ശ॒താനി॒  സാ  ദ॒ത്താ  [
ദ॒ത്താ , ഭ॒വ॒തി॒  താമ॒ഫ്സു ] 23

ഭ॑വതി॒  താമ॒ഫ്സു  പ്രാവേ॑ശയന്  യ॒മായോ॒ദേഹീതി॒  സാ
ജര॑തീ  മൂ॒ര്ഖാ  ത॑ജ്ജഘ॒ന്യാ  രൂ॒പ -ങ്കൃ॒ത്വാ
ത്രയ॑സ്ത്രിഗ് മ്ശതാ  ച  ത്രി॒ഭിശ്ച॑  ശ॒തൈ -
സ്സ॒ഹോദൈ -ത്തസ്മാ॒ജ്ജര॑തീ -മ്മൂ॒ര്ഖാ -
ന്ത॑ജ്ജഘ॒ന്യാ -മ॑നു॒സ്തര॑ണീ -ങ്കുര്വീത॒  യ  ഏ॒വം -



വിഁ॒ദ്വാഞ്ജര॑തീ -മ്മൂ॒ര്ഖാ -ന്ത॑ജ്ജഘ॒ന്യാ -
മ॑നു॒സ്തര॑ണീ -ങ്കുരു॒തേ  ത്രയ॑സ്ത്രിഗ് 
മ്ശച്ചൈ॒വാസ്യ॒  ത്രീണി॑  ച  ശ॒താനി॒  സാ -ഽമുഷ്മി॑ 
ല്ലോഁ॒കേ  ഭ॑വതി॒  വാഗേ॒വ  സ॑ഹസ്രത॒മീ  തസ്മാ॒ - [
തസ്മാ᳚ത് , വരോ॒  ദേയ॒ -സ്സാ ] 24

-ദ്വരോ॒  ദേയ॒ -സ്സാ  ഹി  വര॑ -സ്സ॒ഹസ്ര॑മസ്യ॒  സാ
ദ॒ത്താ  ഭ॑വതി॒  തസ്മാ॒ -ദ്വരോ॒  ന  പ്ര॑തി॒ഗൃഹ്യ॒ -
സ്സാ  ഹി  വര॑ -സ്സ॒ഹസ്ര॑മസ്യ॒  പ്രതി॑ഗൃഹീത -
മ്ഭവതീ॒യം -വഁര॒  ഇതി॑  ബ്രൂയാ॒ദഥാ॒ന്യാ -
മ്ബ്രൂ॑യാദി॒യ -മ്മമേതി॒  തഥാ᳚ -ഽസ്യ॒  ത -ഥ്സ॒ഹസ്ര॒ -
മപ്ര॑തിഗൃഹീത -മ്ഭവത്യുഭയതഏ॒നീ  സ്യാ॒ -
ത്തദാ॑ഹുരന്യത  ഏ॒നീ  സ്യാ᳚ -ഥ്സ॒ഹസ്ര॑ -
മ്പ॒രസ്താ॒ദേത॒മിതി॒  യൈവ  വരഃ॑  [വരഃ॑ , ക॒ല്യാ॒ണീ
രൂ॒പസ॑മൃദ്ധാ॒  സാ ] 25

കല്യാ॒ണീ  രൂ॒പസ॑മൃദ്ധാ॒  സാ  സ്യാ॒ -ഥ്സാ  ഹി  വര॒ -
സ്സമൃ॑ദ്ധ്യൈ॒  താമുത്ത॑രേ॒ണാ -ഽഽഗ്നീ᳚ദ്ധ്ര -
മ്പര്യാ॒ണീയാ॑ -ഽഽഹവ॒നീയ॒സ്യാന്തേ᳚
ദ്രോണകല॒ശമവ॑  ഘ്രാപയേ॒ദാ  ജി॑ഘ്ര  ക॒ലശ॑ -
മ്മഹ്യു॒രുധാ॑രാ॒  പയ॑സ്വ॒ത്യാ  ത്വാ॑
വിശ॒ന്ത്വിന്ദ॑വ -സ്സമു॒ദ്രമി॑വ॒  സിന്ധ॑വ॒ -സ്സാ
മാ॑  സ॒ഹസ്ര॒  ആ  ഭ॑ജ  പ്ര॒ജയാ॑  പ॒ശുഭി॑ -സ്സ॒ഹ
പുന॒ര്മാ  ഽഽവി॑ശതാ -ദ്ര॒യിരിതി॑  പ്ര॒ജയൈ॒വൈന॑ -
മ്പ॒ശുഭീ॑  ര॒യ്യാ  സ - [ര॒യ്യാ  സമ് , അ॒ര്ധ॒യ॒തി॒
പ്ര॒ജാവാ᳚ -] 26

-മ॑ര്ധയതി  പ്ര॒ജാവാ᳚ -ന്പശു॒മാ -ന്ര॑യി॒മാ -
ന്ഭ॑വതി॒  യ  ഏ॒വം -വേഁദ॒  തയാ॑  സ॒ഹാ -ഽഽഗ്നീ᳚ദ്ധ്ര -
മ്പ॒രേത്യ॑  പു॒രസ്താ᳚ -ത്പ്ര॒തീച്യാ॒ -
ന്തിഷ്ഠ॑ന്ത്യാ -ഞ്ജുഹുയാദു॒ഭാ  ജി॑ഗ്യഥു॒ര്ന
പരാ॑  ജയേഥേ॒  ന  പരാ॑  ജിഗ്യേ  കത॒രശ്ച॒നൈനോഃ᳚  ।
ഇന്ദ്ര॑ശ്ച  വിഷ്ണോ॒  യദപ॑സ്പൃധേഥാ -ന്ത്രേ॒ധാ
സ॒ഹസ്രം॒ -വിഁ  തദൈ॑രയേഥാ॒മിതി॑ , ത്രേധാവിഭ॒ക്തം -
വൈഁ  ത്രി॑രാ॒ത്രേ  സ॒ഹസ്രഗ് മ്॑
സാഹ॒സ്രീമേ॒വൈനാ᳚ -ങ്കരോതി  സ॒ഹസ്ര॑സ്യൈ॒വൈനാ॒ -
മ്മാത്രാ᳚ - [-മ്മാത്രാ᳚മ് , ക॒രോ॒തി॒  രൂ॒പാണി॑
ജുഹോതി ] 27

-ങ്കരോതി  രൂ॒പാണി॑  ജുഹോതി  രൂ॒പൈരേ॒വൈനാ॒ഗ് മ്॒
സമ॑ര്ധയതി॒  തസ്യാ॑  ഉപോ॒ത്ഥായ॒  കര്ണ॒മാ



ജ॑പേ॒ദിഡേ॒  രന്തേ -ഽദി॑തേ॒  സര॑സ്വതി॒  പ്രിയേ॒
പ്രേയ॑സി॒  മഹി॒  വിശ്രു॑ത്യേ॒താനി॑  തേ  അഘ്നിയേ॒
നാമാ॑നി  സു॒കൃത॑ -മ്മാ  ദേ॒വേഷു॑  ബ്രൂതാ॒ദിതി॑
ദേ॒വേഭ്യ॑  ഏ॒വൈന॒മാ  വേ॑ദയ॒ത്യന്വേ॑ന -ന്ദേ॒വാ
ബു॑ദ്ധ്യന്തേ  ॥  28 ॥
( ഏ॒തദേ॒തസ്യാം᳚ -വീഁ॒ര്യ॑  – മസ്യ  ത്രി॒ഭിശ്ച॑  –
ദ॒ത്താ  – സ॑ഹസ്രത॒മീ  തസ്മാ॑  – ദേ॒വ  വരഃ॒  – സം  –
മാത്രാ॒  – മേകാ॒ന്നച॑ത്വാരി॒ഗ് മ്॒ശച്ച॑ ) (അ . 6)

സ॒ഹ॒സ്ര॒ത॒മ്യാ॑  വൈ  യജ॑മാന -സ്സുവ॒ര്ഗം -
ലോഁ॒കമേ॑തി॒  സൈനഗ് മ്॑  സുവ॒ര്ഗം -ലോഁ॒ക -ങ്ഗ॑മയതി॒
സാ  മാ॑  സുവ॒ര്ഗം -ലോഁ॒ക -ങ്ഗ॑മ॒യേത്യാ॑ഹ
സുവ॒ര്ഗമേ॒വൈനം॑ -ലോഁ॒ക -ങ്ഗ॑മയതി॒  സാ  മാ॒
ജ്യോതി॑ഷ്മന്തം -ലോഁ॒ക -ങ്ഗ॑മ॒യേത്യാ॑ഹ॒
ജ്യോതി॑ഷ്മന്തമേ॒വൈനം॑ -ലോഁ॒ക -ങ്ഗ॑മയതി॒  സാ  മാ॒
സര്വാ॒ -ന്പുണ്യാ᳚ -ല്ലോഁ॒കാ -ന്ഗ॑മ॒യേത്യാ॑ഹ॒
സര്വാ॑നേ॒വൈന॒ -മ്പുണ്യാം᳚ -ലോഁ॒കാ -ന്ഗ॑മയതി॒  സാ  [
സാ , മാ॒  പ്ര॒തി॒ഷ്ഠാ -ങ്ഗ॑മയ  പ്ര॒ജയാ॑ ] 29

മാ᳚  പ്രതി॒ഷ്ഠാ -ങ്ഗ॑മയ  പ്ര॒ജയാ॑  പ॒ശുഭി॑ -സ്സ॒ഹ
പുന॒ര്മാ -ഽഽ  വി॑ശതാ -ദ്ര॒യിരിതി॑  പ്ര॒ജയൈ॒വൈന॑ -
മ്പ॒ശുഭീ॑  ര॒യ്യാ -മ്പ്രതി॑  ഷ്ഠാപയതി  പ്ര॒ജാവാ᳚ -
ന്പശു॒മാ -ന്ര॑യി॒മാ -ന്ഭ॑വതി॒  യ  ഏ॒വം -വേഁദ॒
താമ॒ഗ്നീധേ॑  വാ  ബ്ര॒ഹ്മണേ॑  വാ॒  ഹോത്രേ॑
വോദ്ഗാ॒ത്രേ  വാ᳚ -ഽദ്ധ്വ॒ര്യവേ॑  വാ  ദദ്യാ -
ഥ്സ॒ഹസ്ര॑മസ്യ॒  സാ  ദ॒ത്താ  ഭ॑വതി  സ॒ഹസ്ര॑മസ്യ॒
പ്രതി॑ഗൃഹീത -മ്ഭവതി॒  യസ്താമവി॑ദ്വാ - [
യസ്താമവി॑ദ്വാന് , പ്ര॒തി॒ഗൃ॒ഹ്ണാതി॒ ] 30

-ന്പ്രതിഗൃ॒ഹ്ണാതി॒  താ -മ്പ്രതി॑ഗൃഹ്ണീയാ॒ദേകാ॑ -
ഽസി॒  ന  സ॒ഹസ്ര॒മേകാ᳚ -ന്ത്വാ  ഭൂ॒താ -മ്പ്രതി॑
ഗൃഹ്ണാമി॒  ന  സ॒ഹസ്ര॒മേകാ॑  മാ  ഭൂ॒താ -ഽഽ  വി॑ശ॒  മാ
സ॒ഹസ്ര॒മിത്യേകാ॑മേ॒വൈനാ᳚ -മ്ഭൂ॒താ -
മ്പ്രതി॑ഗൃഹ്ണാതി॒  ന  സ॒ഹസ്രം॒ -യഁ  ഏ॒വം -വേഁദ॑
സ്യോ॒നാ -ഽസി॑  സു॒ഷദാ॑  സു॒ശേവാ᳚  സ്യോ॒നാ  മാ
ഽഽവി॑ശ  സു॒ഷദാ॒  മാ  ഽഽവി॑ശ  സു॒ശേവാ॒  മാ  ഽഽവി॒ശേ - [
മാ  ഽഽവി॑ശ , ഇത്യാ॑ഹ ] 31

-ത്യാ॑ഹ  സ്യോ॒നൈവൈനഗ് മ്॑  സു॒ഷദാ॑  സു॒ശേവാ॑  ഭൂ॒താ
-ഽഽ  വി॑ശതി॒  നൈനഗ് മ്॑  ഹിനസ്തി  ബ്രഹ്മവാ॒ദിനോ॑
വദന്തി  സ॒ഹസ്രഗ് മ്॑  സഹസ്രത॒മ്യന്വേ॒തീ (3)



സ॑ഹസ്രത॒മീഗ് മ്  സ॒ഹസ്രാ (3)മിതി॒  യ -ത്പ്രാചീ॑മു -
ഥ്സൃ॒ജേ -ഥ്സ॒ഹസ്രഗ് മ്॑  സഹസ്രത॒മ്യന്വി॑യാ॒ -ത്ത -
ഥ്സ॒ഹസ്ര॑മപ്രജ്ഞാ॒ത്രഗ് മ്  സു॑വ॒ര്ഗം -ലോഁ॒ക -
ന്ന  പ്ര  ജാ॑നീയാ -ത്പ്ര॒തീചീ॒ -മുഥ്സൃ॑ജതി॒  താഗ് മ്
സ॒ഹസ്ര॒മനു॑  പ॒ര്യാവ॑ര്തതേ॒  സാ  പ്ര॑ജാന॒തീ
സു॑വ॒ര്ഗം -ലോഁ॒കമേ॑തി॒  യജ॑മാന  -മ॒ഭ്യു -ഥ്സൃ॑ജതി
ക്ഷി॒പ്രേ  സ॒ഹസ്ര॒ -മ്പ്ര  ജാ॑യത  ഉത്ത॒മാ  നീ॒യതേ᳚
പ്രഥ॒മാ  ദേ॒വാ -ന്ഗ॑ച്ഛതി  ॥  32 ॥
(ലോ॒കാ -ന്ഗ॑മയതി॒  സാ  – ഽവി॑ദ്വാന്ഥ്  – സു॒ശേവാ॒
മാ -ഽഽ  വി॑ശ॒  – യജ॑മാനം॒  – ദ്വാദ॑ശ  ച ) (അ . 7)

അത്രി॑രദദാ॒ദൌര്വാ॑യ  പ്ര॒ജാ -മ്പു॒ത്രകാ॑മായ॒  സ
രി॑രിചാ॒നോ॑ -ഽമന്യത॒  നിര്വീ᳚ര്യ -ശ്ശിഥി॒ലോ
യാ॒തയാ॑മാ॒  സ  ഏ॒ത -ഞ്ച॑തൂരാ॒ത്ര -മ॑പശ്യ॒ -ത്തമാ -
ഽഹ॑ര॒ -ത്തേനാ॑യജത॒  തതോ॒  വൈ  തസ്യ॑  ച॒ത്വാരോ॑
വീ॒രാ  ആ -ഽജാ॑യന്ത॒  സുഹോ॑താ॒  സൂ᳚ദ്ഗാതാ॒
സ്വ॑ദ്ധ്വര്യു॒ -സ്സുസ॑ഭേയോ॒  യ  ഏ॒വം -വിഁ॒ദ്വാഗ് 
ശ്ച॑തൂരാ॒ത്രേണ॒  യജ॑ത॒  ആ -ഽസ്യ॑  ച॒ത്വാരോ॑  വീ॒രാ
ജാ॑യന്തേ॒  സുഹോ॑താ॒  സൂ᳚ദ്ഗാതാ॒  സ്വ॑ദ്ധ്വര്യു॒ -
സ്സുസ॑ഭേയോ॒  യേ  ച॑തുര്വി॒ഗ് മ്॒ശാഃ  പവ॑മാനാ
ബ്രഹ്മവര്ച॒സ -ന്ത - [ബ്രഹ്മവര്ച॒സ -ന്തത് , യ
ഉ॒ദ്യന്ത॒ -] 33

-ദ്യ  ഉ॒ദ്യന്ത॒ -സ്സ്തോമാ॒ -ശ്ശ്രീ -സ്സാ
ഽത്രിഗ്ഗ്॑  ശ്ര॒ദ്ധാദേ॑വം॒ -യഁജ॑മാന -
ഞ്ച॒ത്വാരി॑  വീ॒ര്യാ॑ണി॒  നോപാ॑ -ഽനമ॒ -ന്തേജ॑
ഇന്ദ്രി॒യ -മ്ബ്ര॑ഹ്മവര്ച॒സ -മ॒ന്നാദ്യ॒ഗ് മ്॒  സ
ഏ॒താഗ് ശ്ച॒തുര॒ശ്ചതു॑ഷ്ടോമാ॒ന് -ഥ്സോമാ॑ന -പശ്യ॒
-ത്താനാ -ഽഹ॑ര॒ -ത്തൈര॑യജത॒  തേജ॑  ഏ॒വ  പ്ര॑ഥ॒മേനാ
ഽവാ॑രുന്ധേന്ദ്രി॒യ -ന്ദ്വി॒തീയേ॑ന
ബ്രഹ്മവര്ച॒സ -ന്തൃ॒തീയേ॑നാ॒ന്നാദ്യ॑ -
ഞ്ചതു॒ര്ഥേന॒  യ  ഏ॒വം -വിഁ॒ദ്വാഗ് 
ശ്ച॒തുര॒ശ്ചതു॑ഷ്ടോമാ॒ന് -ഥ്സോമാ॑നാ॒ഹര॑തി॒
തൈര്യജ॑തേ॒  തേജ॑  ഏ॒വ  പ്ര॑ഥ॒മേനാവ॑  രുന്ധ
ഇന്ദ്രി॒യ -ന്ദ്വി॒തീയേ॑ന  ബ്രഹ്മവര്ച॒സ -
ന്തൃ॒തീയേ॑നാ॒ -ഽന്നാദ്യ॑ -ഞ്ചതു॒ര്ഥേന॒
യാമേ॒വാത്രി॒ര്॒  ഋദ്ധി॒മാര്ധ്നോ॒ -ത്താമേ॒വ
യജ॑മാന  ഋദ്ധ്നോതി  ॥  34 ॥
( തത് -തേജ॑  ഏ॒വാ -ഷ്ടാദ॑ശ  ച ) (അ . 8)



ജ॒മദ॑ഗ്നിഃ॒  പുഷ്ടി॑കാമ -ശ്ചതൂരാ॒ത്രേണാ॑ -യജത॒  സ
ഏ॒താ -ന്പോഷാഗ് മ്॑  അപുഷ്യ॒ -ത്തസ്മാ᳚ -ത്പലി॒തൌ
ജാമ॑ദഗ്നിയൌ॒  ന  സ -ഞ്ജാ॑നാതേ  ഏ॒താനേ॒വ  പോഷാ᳚ -
ന്പുഷ്യതി॒  യ  ഏ॒വം -വിഁ॒ദ്വാഗ് ശ്ച॑തൂരാ॒ത്രേണ॒
യജ॑തേ  പുരോഡാ॒ശിന്യ॑  ഉപ॒സദോ॑  ഭവന്തി  പ॒ശവോ॒  വൈ
പു॑രോ॒ഡാശഃ॑  പ॒ശൂനേ॒വാവ॑  രു॒ന്ധേ  ഽന്നം॒ -വൈഁ
പു॑രോ॒ഡാശോ -ഽന്ന॑മേ॒വാവ॑  രുന്ധേ  ഽന്നാ॒ദഃ
പ॑ശു॒മാ -ന്ഭ॑വതി॒  യ  ഏ॒വം -വിഁ॒ദ്വാഗ് 
ശ്ച॑തൂരാ॒ത്രേണ॒  യജ॑തേ  ॥  35 ॥
(ജ॒മദ॑ഗ്നി  – ര॒ഷ്ടാച॑ത്വാരിഗ് മ്ശത് ) (അ . 9)

സം॒ വഁ॒ഥ്സ॒രോ  വാ  ഇ॒ദമേക॑  ആസീ॒ -ഥ്സോ॑ -
ഽകാമയത॒ര്തൂന് -ഥ്സൃ॑ജേ॒യേതി॒  സ  ഏ॒ത -
മ്പ॑ഞ്ചരാ॒ത്രമ॑പശ്യ॒ -ത്തമാ -ഽഹ॑ര॒ -ത്തേനാ॑യജത॒
തതോ॒  വൈ  സ  ഋ॒തൂന॑സൃജത॒  യ  ഏ॒വം -വിഁ॒ദ്വാ -
ന്പ॑ഞ്ചരാ॒ത്രേണ॒  യജ॑തേ॒  പ്രൈവ  ജാ॑യതേ॒  ത  ഋ॒തവ॑ -
സ്സൃ॒ഷ്ടാ  ന  വ്യാവ॑ര്തന്ത॒  ത  ഏ॒ത -
മ്പ॑ഞ്ചരാ॒ത്രമ॑പശ്യ॒ -ന്തമാ -ഽഹ॑ര॒ -
ന്തേനാ॑യജന്ത॒  തതോ॒  വൈ  തേ  വ്യാവ॑ര്തന്ത॒  [
വ്യാവ॑ര്തന്ത , യ  ഏ॒വം -വിഁ॒ദ്വാ -ന്പ॑ഞ്ചരാ॒ത്രേണ॒
] 36

യ  ഏ॒വം -വിഁ॒ദ്വാ -ന്പ॑ഞ്ചരാ॒ത്രേണ॒  യജ॑തേ॒  വി
പാ॒പ്മനാ॒  ഭ്രാതൃ॑വ്യേ॒ണാ -ഽഽ  വ॑ര്തതേ॒
സാര്വ॑സേനി -ശ്ശൌചേ॒യോ॑ -ഽകാമയത  പശു॒മാന് -
ഥ്സ്യാ॒മിതി॒  സ  ഏ॒ത -മ്പ॑ഞ്ചരാ॒ത്രമാ -ഽഹ॑ര॒ -
ത്തേനാ॑ -ഽയജത॒  തതോ॒  വൈ  സ  സ॒ഹസ്ര॑ -മ്പ॒ശൂ -ന്പ്രാ -
ഽഽപ്നോ॒ദ്യ  ഏ॒വം -വിഁ॒ദ്വാ -ന്പ॑ഞ്ചരാ॒ത്രേണ॒
യജ॑തേ॒  പ്ര  സ॒ഹസ്ര॑ -മ്പ॒ശൂനാ᳚പ്നോതി  ബബ॒രഃ
പ്രാവാ॑ഹണി -രകാമയത  വാ॒ചഃ  പ്ര॑വദി॒താ  സ്യാ॒മിതി॒
സ  ഏ॒ത -മ്പ॑ഞ്ചരാ॒ത്രമാ - [ഏ॒ത -മ്പ॑ഞ്ചരാ॒ത്രമാ ,
ആ॒ഹ॒ര॒ -ത്തേനാ॑ -] 37

-ഽഹ॑ര॒ -ത്തേനാ॑ -യജത॒  തതോ॒  വൈ  സ  വാ॒ചഃ  പ്ര॑വദി॒താ -
ഽഭ॑വ॒ദ്യ  ഏ॒വം -വിഁ॒ദ്വാ -ന്പ॑ഞ്ചരാ॒ത്രേണ॒  യജ॑തേ
പ്രവദി॒തൈവ  വാ॒ചോ  ഭ॑വ॒ത്യഥോ॑  ഏനം -വാഁ॒ചസ്പതി॒ -
രിത്യാ॑ഹു॒രനാ᳚പ്ത -ശ്ചതൂരാ॒ത്രോ -ഽതി॑രിക്ത -
ഷ്ഷഡ് -രാ॒ത്രോ -ഽഥ॒  വാ  ഏ॒ഷ  സ॑പ്ര॒ന്തി  യ॒ജ്ഞോ  യ -
ത്പ॑ഞ്ചരാ॒ത്രോ  യ  ഏ॒വം -വിഁ॒ദ്വാ -
ന്പ॑ഞ്ചരാ॒ത്രേണ॒  യജ॑തേ  സമ്പ്ര॒ത്യേ॑വ
യ॒ജ്ഞേന॑  യജതേ  പഞ്ചരാ॒ത്രോ  ഭ॑വതി॒  പഞ്ച॒  വാ  ഋ॒തവ॑



-സ്സം വഁഥ്സ॒ര  [ഋ॒തവ॑ -സ്സം വഁഥ്സ॒രഃ , ഋ॒തുഷ്വേ॒വ
സം॑ വഁഥ്സ॒രേ ] 38

ഋ॒തുഷ്വേ॒വ  സം॑ വഁഥ്സ॒രേ  പ്രതി॑  തിഷ്ഠ॒ത്യഥോ॒
പഞ്ചാ᳚ക്ഷരാ  പ॒ങ്ക്തിഃ  പാങ്ക്തോ॑  യ॒ജ്ഞോ
യ॒ജ്ഞമേ॒വാവ॑  രുന്ധേ  ത്രി॒വൃദ॑ഗ്നിഷ്ടോ॒മോ
ഭ॑വതി॒  തേജ॑  ഏ॒വാവ॑  രുന്ധേ  പഞ്ചദ॒ശോ
ഭ॑വതീന്ദ്രി॒യമേ॒വാവ॑  രുന്ധേ  സപ്തദ॒ശോ
ഭ॑വത്യ॒ന്നാദ്യ॒സ്യാ -വ॑രുദ്ധ്യാ॒  അഥോ॒  പ്രൈവ
തേന॑  ജായതേ  പഞ്ചവി॒ഗ് മ്॒ശോ᳚  ഽഗ്നിഷ്ടോ॒മോ  ഭ॑വതി
പ്ര॒ജാപ॑തേ॒രാപ്ത്യൈ॑  മഹാവ്ര॒തവാ॑ -
ന॒ന്നാദ്യ॒സ്യാ -വ॑രുദ്ധ്യൈ  വിശ്വ॒ജി -
ഥ്സര്വ॑പൃഷ്ഠോ -ഽതിരാ॒ത്രോ  ഭ॑വതി॒
സര്വ॑സ്യാ॒ഭിജി॑ത്യൈ  ॥  39 ॥
(തേ  വ്യാവ॑ര്തന്ത  – പ്രവദി॒താ  സ്യാ॒മിതി॒  സ
ഏ॒ത -മ്പ॑ഞ്ചരാ॒ത്രമാ  – സം॑ വഁഥ്സ॒രോ॑ -
ഭിജി॑ത്യൈ ) (അ . 10)

ദേ॒വസ്യ॑ത്വാ  സവി॒തുഃ  പ്ര॑സ॒വേ᳚ -
ഽശ്വിനോ᳚ര്ബാ॒ഹുഭ്യാ᳚ -മ്പൂ॒ഷ്ണോ  ഹസ്താ᳚ഭ്യാ॒മാ
ദ॑ദ  ഇ॒മാമ॑ഗൃഭ്ണ -ന്രശ॒നാമൃ॒തസ്യ॒  പൂര്വ॒  ആയു॑ഷി
വി॒ദഥേ॑ഷു  ക॒വ്യാ  ।  തയാ॑  ദേ॒വാ -സ്സു॒തമാ
ബ॑ഭൂവുര് -ഋ॒തസ്യ॒  സാമ᳚ന് -ഥ്സ॒രമാ॒രപ॑ന്തീ  ॥
അ॒ഭി॒ധാ  അ॑സി॒  ഭുവ॑നമസി  യ॒ന്താ -ഽസി॑  ധ॒ര്താ -ഽസി॒
സോ᳚ -ഽഗ്നിം -വൈഁ᳚ശ്വാന॒രഗ് മ്  സപ്ര॑ഥസ -ങ്ഗച്ഛ॒
സ്വാഹാ॑കൃതഃ  പൃഥി॒വ്യാം -യഁ॒ന്താ  രാഡ്  യ॒ന്താ -
ഽസി॒  യമ॑നോ  ധ॒ര്താ -ഽസി॑  ധ॒രുണഃ॑  കൃ॒ഷ്യൈ  ത്വാ॒
ക്ഷേമാ॑യ  ത്വാ  ര॒യ്യൈ  ത്വാ॒  പോഷാ॑യ  ത്വാ
പൃഥി॒വ്യൈ  ത്വാ॒  ഽന്തരി॑ക്ഷായ  ത്വാ  ദി॒വേ  ത്വാ॑
സ॒തേ  ത്വാ -ഽസ॑തേ  ത്വാ॒ദ്ഭ്യസ്ത്വൌ -
ഷ॑ധീഭ്യസ്ത്വാ॒  വിശ്വേ᳚ഭ്യസ്ത്വാ  ഭൂ॒തേഭ്യഃ॑  ॥
40 ॥
(ധ॒രുണഃ॒  – പഞ്ച॑വിഗ് മ്ശതിശ്ച ) (അ . 11)

വി॒ഭൂര്മാ॒ത്രാ  പ്ര॒ഭൂഃ  പി॒ത്രാശ്വോ॑ -ഽസി॒  ഹയോ॒ -
ഽസ്യത്യോ॑ -ഽസി॒  നരോ॒ -ഽസ്യര്വാ॑ -ഽസി॒  സപ്തി॑രസി
വാ॒ജ്യ॑സി॒  വൃഷാ॑ -ഽസി  നൃ॒മണാ॑  അസി॒
യയു॒ര്നാമാ᳚സ്യാദി॒ത്യാനാ॒ -
മ്പത്വാന്വി॑ഹ്യ॒ഗ്നയേ॒  സ്വാഹാ॒
സ്വാഹേ᳚ന്ദ്രാ॒ഗ്നിഭ്യാ॒ഗ്॒  സ്വാഹാ᳚
പ്ര॒ജാപ॑തയേ॒  സ്വാഹാ॒  വിശ്വേ᳚ഭ്യോ  ദേ॒വേഭ്യ॒ -



സ്സ്വാഹാ॒  സര്വാ᳚ഭ്യോ  ദേ॒വേതാ᳚ഭ്യ  ഇ॒ഹ  ധൃതി॒ -
സ്സ്വാഹേ॒ഹ  വിധൃ॑തി॒ -സ്സ്വാഹേ॒ഹ  രന്തി॒ -
സ്സ്വാഹേ॒  -ഹ  രമ॑തി॒ -സ്സ്വാഹാ॒  ഭൂര॑സി  ഭു॒വേ
ത്വാ॒  ഭവ്യാ॑യ  ത്വാ  ഭവിഷ്യ॒തേ  ത്വാ॒
വിശ്വേ᳚ഭ്യസ്ത്വാ  ഭൂ॒തേഭ്യോ॒  ദേവാ॑  ആശാപാലാ  ഏ॒ത -
ന്ദേ॒വേഭ്യോ -ഽശ്വ॒ -മ്മേധാ॑യ॒  പ്രോക്ഷി॑ത -
ങ്ഗോപായത  ॥  41 ॥
(രന്തി॒ -സ്സ്വാഹാ॒  – ദ്വാവിഗ് മ്॑ശതിശ്ച ) (അ . 12)

ആയ॑നായ॒  സ്വാഹാ॒  പ്രായ॑ണായ॒
സ്വാഹോ᳚ദ്ദ്രാ॒വായ॒  സ്വാഹോദ്ദ്രു॑തായ॒  സ്വാഹാ॑
ശൂകാ॒രായ॒  സ്വാഹാ॒  ശൂകൃ॑തായ॒  സ്വാഹാ॒
പലാ॑യിതായ॒  സ്വാഹാ॒  ഽഽപലാ॑യിതായ॒  സ്വാഹാ॒
ഽഽവല്ഗ॑തേ॒  സ്വാഹാ॑  പരാ॒വല്ഗ॑തേ॒  സ്വാഹാ॑
ഽഽയ॒തേ  സ്വാഹാ᳚  പ്രയ॒തേ  സ്വാഹാ॒  സര്വ॑സ്മൈ॒
സ്വാഹാ᳚  ॥  42 ॥
(ആയ॑നാ॒യോത്ത॑രമാ॒പലാ॑യിതായ॒  ഷഡ്വിഗ് 
മ്॑ശതിഃ ) (അ . 13)

അ॒ഗ്നയേ॒  സ്വാഹാ॒  സോമാ॑യ॒  സ്വാഹാ॑  വാ॒യവേ॒
സ്വാഹാ॒  ഽപാ -മ്മോദാ॑യ॒  സ്വാഹാ॑  സവി॒ത്രേ  സ്വാഹാ॒
സര॑സ്വത്യൈ॒  സ്വാഹേ -ന്ദ്രാ॑യ॒  സ്വാഹാ॒
ബൃഹ॒സ്പത॑യേ॒  സ്വാഹാ॑  മി॒ത്രായ॒  സ്വാഹാ॒
വരു॑ണായ॒  സ്വാഹാ॒  സര്വ॑സ്മൈ॒  സ്വാഹാ᳚  ॥  43 ॥
(അ॒ഗ്നയേ॑  വാ॒യവേ॒ -ഽപാ -മ്മോദാ॒യേന്ദ്രാ॑യ॒
ത്രയോ॑വിഗ് മ്ശതിഃ ) (അ . 14)

പൃ॒ഥി॒വ്യൈ  സ്വാഹാ॒  ഽന്തരി॑ക്ഷായ॒  സ്വാഹാ॑
ദി॒വേ  സ്വാഹാ॒  സൂര്യാ॑യ॒  സ്വാഹാ॑  ച॒ന്ദ്രമ॑സേ॒
സ്വാഹാ॒  നക്ഷ॑ത്രേഭ്യ॒ -സ്സ്വാഹാ॒  പ്രാച്യൈ॑
ദി॒ശേ  സ്വാഹാ॒  ദക്ഷി॑ണായൈ  ദി॒ശേ  സ്വാഹാ᳚
പ്ര॒തീച്യൈ॑  ദി॒ശേ  സ്വാഹോ -ദീ᳚ച്യൈ  ദി॒ശേ
സ്വാഹോ॒ര്ധ്വായൈ॑  ദി॒ശേ  സ്വാഹാ॑  ദി॒ഗ്ഭ്യ -
സ്സ്വാഹാ॑  ഽവാന്തരദി॒ശാഭ്യ॒ -സ്സ്വാഹാ॒
സമാ᳚ഭ്യ॒ -സ്സ്വാഹാ॑  ശ॒രദ്ഭ്യ॒ -സ്സ്വാഹാ॑
ഽഹോരാ॒ത്രേഭ്യ॒ -സ്സ്വാഹാ᳚  ഽര്ധമാ॒സേഭ്യ॒ -
സ്സ്വാഹാ॒  മാസേ᳚ഭ്യ॒ -സ്സ്വാഹ॒ര്തുഭ്യ॒ -
സ്സ്വാഹാ॑  സം വഁഥ്സ॒രായ॒  സ്വാഹാ॒  സര്വ॑സ്മൈ॒
സ്വാഹാ᳚  ॥  44 ॥
(പൃ॒ഥി॒വ്യൈ  സൂര്യാ॑യ॒  നക്ഷ॑ത്രേഭ്യഃ॒
പ്രാച്യൈ॑  സ॒പ്തച॑ത്വാരിഗ് മ്ശത് ) (അ . 15)



അ॒ഗ്നയേ॒  സ്വാഹാ॒  സോമാ॑യ॒  സ്വാഹാ॑  സവി॒ത്രേ
സ്വാഹാ॒  സര॑സ്വത്യൈ॒  സ്വാഹാ॑  പൂ॒ഷ്ണേ  സ്വാഹാ॒
ബൃഹ॒സ്പത॑യേ॒  സ്വാഹാ॒  ഽപാ -മ്മോദാ॑യ॒  സ്വാഹാ॑
വാ॒യവേ॒  സ്വാഹാ॑  മി॒ത്രായ॒  സ്വാഹാ॒  വരു॑ണായ॒
സ്വാഹാ॒  സര്വ॑സ്മൈ॒  സ്വാഹാ᳚  ॥  45 ॥
(അ॒ഗ്നയേ॑  സവി॒ത്രേ  പൂ॒ഷ്ണേ॑ -ഽപാ -മ്മോദാ॑യ
വാ॒യവേ॒  ത്രയോ॑വിഗ് മ്ശതിഃ ) (അ . 16)

പൃ॒ഥി॒വ്യൈ  സ്വാഹാ॒  ഽന്തരി॑ക്ഷായ॒  സ്വാഹാ॑
ദി॒വേ  സ്വാഹാ॒  ഽഗ്നയേ॒  സ്വാഹാ॒  സോമാ॑യ॒  സ്വാഹാ॒
സൂര്യാ॑യ॒  സ്വാഹാ॑  ച॒ന്ദ്രമ॑സേ॒  സ്വാഹാ  ഽഹ്നേ॒
സ്വാഹാ॒  രാത്രി॑യൈ॒  സ്വാഹ॒ര്ജവേ॒  സ്വാഹാ॑
സാ॒ധവേ॒  സ്വാഹാ॑  സുക്ഷി॒ത്യൈ  സ്വാഹാ᳚  ക്ഷു॒ധേ
സ്വാഹാ॑  ഽഽശിതി॒മ്നേ  സ്വാഹാ॒  രോഗാ॑യ॒  സ്വാഹാ॑
ഹി॒മായ॒  സ്വാഹാ॑  ശീ॒തായ॒  സ്വാഹാ॑  ഽഽത॒പായ॒
സ്വാഹാ  ഽര॑ണ്യായ॒  സ്വാഹാ॑  സുവ॒ര്ഗായ॒  സ്വാഹാ॑
ലോ॒കായ॒  സ്വാഹാ॒  സര്വ॑സ്മൈ॒  സ്വാഹാ᳚  ॥  46 ॥
(പൃ॒ഥി॒വ്യാ  അ॒ഗ്നയേ -ഽഹ്നേ॒  രാത്രി॑യൈ॒
ചതു॑ശ്ചത്വാരിഗ് മ്ശത് ) (അ . 17)

ഭുവോ॑  ദേ॒വാനാ॒ -ങ്കര്മ॑ണാ॒ -ഽപസ॒ര്തസ്യ॑  പ॒ഥ്യാ॑ -
ഽസി॒  വസു॑ഭി -ര്ദേ॒വേഭി॑ -ര്ദേ॒വത॑യാ  ഗായ॒ത്രേണ॑
ത്വാ॒  ഛന്ദ॑സാ  യുനജ്മി  വസ॒ന്തേന॑  ത്വ॒ര്തുനാ॑
ഹ॒വിഷാ॑  ദീക്ഷയാമി  രു॒ദ്രേഭി॑ -ര്ദേ॒വേഭി॑ -
ര്ദേ॒വത॑യാ॒  ത്രൈഷ്ടു॑ഭേന  ത്വാ॒  ഛന്ദ॑സാ
യുനജ്മി  ഗ്രീ॒ഷ്മേണ॑  ത്വ॒ര്തുനാ॑  ഹ॒വിഷാ॑
ദീക്ഷയാ -മ്യാദി॒ത്യേഭി॑ -ര്ദേ॒വേഭി॑ -
ര്ദേ॒വത॑യാ॒  ജാഗ॑തേന  ത്വാ॒  ഛന്ദ॑സാ  യുനജ്മി
വ॒ര്॒ഷാഭി॑സ്ത്വ॒ര്തുനാ॑  ഹ॒വിഷാ॑  ദീക്ഷയാമി॒
വിശ്വേ॑ഭി -ര്ദേ॒വേഭി॑ -ര്ദേ॒വത॒യാ  ഽഽനു॑ഷ്ടുഭേന
ത്വാ॒  ഛന്ദ॑സാ  യുനജ്മി  [ ] 47

ശ॒രദാ᳚  ത്വ॒ര്തുനാ॑  ഹ॒വിഷാ॑
ദീക്ഷയാ॒മ്യങ്ഗി॑രോഭി -ര്ദേ॒വേഭി॑ -ര്ദേ॒വത॑യാ॒
പാങ്ക്തേ॑ന  ത്വാ॒  ഛന്ദ॑സാ  യുനജ്മി
ഹേമന്തശിശി॒രാഭ്യാ᳚ -ന്ത്വ॒ര്തുനാ॑  ഹ॒വിഷാ॑
ദീക്ഷയാ॒മ്യാ -ഽഹ -ന്ദീ॒ക്ഷാമ॑രുഹമൃ॒തസ്യ॒
പത്നീ᳚ -ങ്ഗായ॒ത്രേണ॒  ഛന്ദ॑സാ॒  ബ്രഹ്മ॑ണാ
ച॒ര്തഗ് മ്  സ॒ത്യേ॑ -ഽധാഗ് മ്  സ॒ത്യമൃ॒തേ॑ -ഽധാമ്  ॥
മ॒ഹീ  മൂ  ॒ഷു  >1സു॒ത്രാമാ॑ണ  >2-മി॒ഹ  ധൃതി॒ -
സ്സ്വാഹേ॒ഹ  വിധൃ॑തി॒ -സ്സ്വാഹേ॒ഹ  രന്തി॒ -



സ്സ്വാഹേ॒ഹ  രമ॑തി॒ -സ്സ്വാഹാ᳚  ॥  48 ॥
(ആനു॑ഷ്ടുഭേന  ത്വാ॒  ഛന്ദ॑സാ  യുന॒ജ്മ്യേ  –
കാ॒ന്ന  പ॑ഞ്ചാ॒ശച്ച॑ ) (അ . 18)

ഈ॒കാം॒രായ॒  സ്വാഹേ -ങ്കൃ॑തായ॒  സ്വാഹാ॒
ക്രന്ദ॑തേ॒  സ്വാഹാ॑  ഽവ॒ക്രന്ദ॑തേ॒  സ്വാഹാ॒
പ്രോഥ॑തേ॒  സ്വാഹാ᳚  പ്ര॒പ്രോഥ॑തേ॒  സ്വാഹാ॑
ഗ॒ന്ധായ॒  സ്വാഹാ᳚  ഘ്രാ॒തായ॒  സ്വാഹാ᳚  പ്രാ॒ണായ॒
സ്വാഹാ᳚  വ്യാ॒നായ॒  സ്വാഹാ॑  ഽപാ॒നായ॒  സ്വാഹാ॑
സന്ദീ॒യമാ॑നായ॒  സ്വാഹാ॒  സന്ദി॑തായ॒  സ്വാഹാ॑
വിചൃ॒ത്യമാ॑നായ॒  സ്വാഹാ॒  വിചൃ॑ത്തായ॒  സ്വാഹാ॑
പലായി॒ഷ്യമാ॑ണായ॒  സ്വാഹാ॒  പലാ॑യിതായ॒
സ്വാഹോ॑പരഗ്ഗ് സ്യ॒തേ  സ്വാഹോപ॑രതായ॒  സ്വാഹാ॑
നിവേക്ഷ്യ॒തേ  സ്വാഹാ॑  നിവി॒ശമാ॑നായ॒  സ്വാഹാ॒
നിവി॑ഷ്ടായ॒  സ്വാഹാ॑  നിഷഥ്സ്യ॒തേ  സ്വാഹാ॑
നി॒ഷീദ॑തേ॒  സ്വാഹാ॒  നിഷ॑ണ്ണായ॒  സ്വാഹാ॑ - [
നിഷ॑ണ്ണായ॒  സ്വാഹാ᳚ , ആ॒സി॒ഷ്യ॒തേ  സ്വാഹാ ] 49

-ഽഽസിഷ്യ॒തേ  സ്വാഹാ  ഽഽസീ॑നായ॒  സ്വാഹാ॑  ഽഽസി॒തായ॒
സ്വാഹാ॑  നിപഥ്സ്യ॒തേ  സ്വാഹാ॑  നി॒പദ്യ॑മാനായ॒
സ്വാഹാ॒  നിപ॑ന്നായ॒  സ്വാഹാ॑  ശയിഷ്യ॒തേ  സ്വാഹാ॒
ശയാ॑നായ॒  സ്വാഹാ॑  ശയി॒തായ॒  സ്വാഹാ॑
സമ്മീലിഷ്യ॒തേ  സ്വാഹാ॑  സ॒മീം ലഁ  ॑തേ॒  സ്വാഹാ॒
സമ്മീ॑ലിതായ॒  സ്വാഹാ᳚  സ്വഫ്സ്യ॒തേ  സ്വാഹാ᳚
സ്വപ॒തേ  സ്വാഹാ॑  സു॒പ്തായ॒  സ്വാഹാ᳚
പ്രഭോഥ്സ്യ॒തേ  സ്വാഹാ᳚  പ്ര॒ബുദ്ധ്യ॑മാനായ॒
സ്വാഹാ॒  പ്രബു॑ദ്ധായ॒  സ്വാഹാ॑  ജാഗരിഷ്യ॒തേ
സ്വാഹാ॒  ജാഗ്ര॑തേ॒  സ്വാഹാ॑  ജാഗരി॒തായ॒  സ്വാഹാ॒
ശുശ്രൂ॑ഷമാണായ॒  സ്വാഹാ॑  ശൃണ്വ॒തേ  സ്വാഹാ᳚
ശ്രു॒തായ॒  സ്വാഹാ॑  വീക്ഷിഷ്യ॒തേ  സ്വാഹാ॒  [
വീക്ഷിഷ്യ॒തേ  സ്വാഹാ᳚ , വീക്ഷ॑മാണായ॒  സ്വാഹാ॒ ] 50

വീക്ഷ॑മാണായ॒  സ്വാഹാ॒  വീക്ഷി॑തായ॒  സ്വാഹാ॑  സഗ് 
മ്ഹാസ്യ॒തേ  സ്വാഹാ॑  സ॒ജിംഹാ॑നായ॒  സ്വാഹോ॒ -
ജ്ജിഹാ॑നായ॒  സ്വാഹാ॑  വിവര്ഥ്സ്യ॒തേ  സ്വാഹാ॑
വി॒വര്ത॑മാനായ॒  സ്വാഹാ॒  വിവൃ॑ത്തായ॒  സ്വാഹോ᳚ -
ത്ഥാസ്യ॒തേ  സ്വാഹോ॒ത്തിഷ്ഠ॑തേ॒
സ്വാഹോത്ഥി॑തായ॒  സ്വാഹാ॑  വിധവിഷ്യ॒തേ  സ്വാഹാ॑
വിധൂന്വാ॒നായ॒  സ്വാഹാ॒  വിധൂ॑തായ॒  സ്വാഹോ᳚ -
ത്ക്രഗ്ഗ് സ്യ॒തേ  സ്വാഹോ॒ത്ക്രാമ॑തേ॒
സ്വാഹോത്ക്രാ᳚ന്തായ॒  സ്വാഹാ॑  ചങ്ക്രമിഷ്യ॒തേ



സ്വാഹാ॑  ചങ്ക്ര॒മ്യമാ॑ണായ॒  സ്വാഹാ॑
ചങ്ക്രമി॒തായ॒  സ്വാഹാ॑  കണ്ഡൂയിഷ്യ॒തേ  സ്വാഹാ॑
കണ്ഡൂ॒യമാ॑നായ॒  സ്വാഹാ॑  കണ്ഡൂയി॒തായ॒  സ്വാഹാ॑
നികഷിഷ്യ॒തേ  സ്വാഹാ॑  നി॒കഷ॑മാണായ॒  സ്വാഹാ॒
നിക॑ഷിതായ॒  സ്വാഹാ॒  യദത്തി॒  തസ്മൈ॒  സ്വാഹാ॒  യ -
ത്പിബ॑തി॒  തസ്മൈ॒  സ്വാഹാ॒  യന്മേഹ॑തി॒  തസ്മൈ॒
സ്വാഹാ॒  യച്ഛകൃ॑ -ത്ക॒രോതി॒  തസ്മൈ॒  സ്വാഹാ॒
രേത॑സേ॒  സ്വാഹാ᳚  പ്ര॒ജാഭ്യ॒ -സ്സ്വാഹാ᳚
പ്ര॒ജന॑നായ॒  സ്വാഹാ॒  സര്വ॑സ്മൈ॒  സ്വാഹാ᳚  ॥  51 ॥
(നിഷ॑ണ്ണായ॒  സ്വാഹാ॑  – വീക്ഷിഷ്യ॒തേ  സ്വാഹാ॑  –
നി॒കഷ॑മാണായ॒  സ്വാഹാ॑  – സ॒പ്തവിഗ് മ്॑ശതിശ്ച )
(അ . 19)

അ॒ഗ്നയേ॒  സ്വാഹാ॑  വാ॒യവേ॒  സ്വാഹാ॒  സൂര്യാ॑യ॒
സ്വാഹ॒ര്ത -മ॑സ്യൃ॒തസ്യ॒ര്തമ॑സി  സ॒ത്യമ॑സി
സ॒ത്യസ്യ॑  സ॒ത്യ -മ॑സ്യൃ॒തസ്യ॒  പന്ഥാ॑  അസി
ദേ॒വാനാ᳚ -ഞ്ഛാ॒യാ -ഽമൃത॑സ്യ॒  നാമ॒  ത -ഥ്സ॒ത്യം -യഁ -
ത്ത്വ -മ്പ്ര॒ജാപ॑തി॒രസ്യധി॒  യദ॑സ്മിന്
വാ॒ജിനീ॑വ॒  ശുഭ॒ -സ്സ്പര്ധ॑ന്തേ॒  ദിവ॒ -
സ്സൂര്യേ॑ണ॒  വിശോ॒ -ഽപോ  വൃ॑ണാ॒നഃ  പ॑വതേ  ക॒വ്യ -
ന്പ॒ശു -ന്ന  ഗോ॒പാ  ഇര്യഃ॒  പരി॑ജ്മാ  ॥  52 ॥
(അ॒ഗ്നയേ॑  വാ॒യവേ॒  സൂര്യാ॑യാ॒  –
ഽഷ്ടാച॑ത്വാരിഗ് മ്ശത് ) (അ . 20)

(പ്ര॒ജന॑നം  – പ്രാതസ്സവ॒നേ  വൈ  – ബ്ര॑ഹ്മവാ॒ദിന॒ -
സ്സ  ത്വാ  – അങ്ഗി॑രസ॒ - ആപോ॒  വൈ  – സോമോ॒  വൈ  –
സ॑ഹസ്രത॒മ്യാ  – ത്രി॑  – ര്ജ॒മദ॑ഗ്നിഃ  – സം വഁഥ്സ॒രോ
– ദേ॒വസ്യ॑  -വി॒ഭൂ  – രായ॑നായാ॒ - ഽഗ്നയേ॑  – പൃഥി॒വ്യാ
– അ॒ഗ്നയേ॑  – പൃഥി॒വ്യൈ  – ഭുവ॑  – ഈകാം॒രായാ॒  – ഗ്നയേ॑
വാ॒യവേ॒  സൂര്യാ॑യ  – വിഗ് മ്ശ॒തിഃ  )

(പ്ര॒ജന॑ന॒  – മങ്ഗി॑രസഃ॒  – സോമോ॒  വൈ  –
പ്ര॑തിഗൃ॒ഹ്ണാതി॑  – വി॒ഭൂ  – ര്വീക്ഷ॑മാണായ॒  –
ദ്വിപ॑ഞ്ചാ॒ശത് )

(പ്ര॒ജന॑ന॒ , മ്പരി॑ജ്മാ )

॥  ഹരിഃ॑  ഓമ്  ॥

॥  കൃഷ്ണ  യജുര്വേദീയ  തൈത്തിരീയ  സംഹിതായാം
സപ്തമകാണ്ഡേ  പ്രഥമഃ  പ്രശ്ന -സ്സമാപ്തഃ  ॥

